ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ

«_____» __________  2011 թվականի    N__________

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆԻՍԻ 23-Ի ԹԻՎ 941-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաuտանի  Հանրապետության  կառավարության 2005 թվականի հունիսի 23-ի «Անվան փոխման կարգն ու պայմանները հաստատելու մասին» թիվ 941-Ն որոշման  1-ին կետով հաստատված հավելվածի մեջ կատարել հետևյալ փոփոխությունները և լրացումը.

1) 6-րդ կետի «գ», «է» և «ը» ենթակետերը ճանաչել ուժը կորցրած.

2) 6-րդ կետի «դ» ենթակետում «մասին» բառից հետո լրացնել «, եթե աձնագրում բացակայում է հաշվառման մասին նշումը» բառերը.

2. Uույն որոշումն ուժի մեջ է մտնում պաշտոնական հրապարակմանը հաջորդող oրվանից։
ՀԻՄՆԱՎՈՐՈՒՄ

«Հայաuտանի Հանրապետության կառավարության 2005 թվականի հունիսի 23-ի թիվ 941-Ն որոշման մեջ փոփոխություններ և լրացում կատարելու մասին»  Հայաստանի Հանրապետության կառավարության որոշման ընդունման

Ընթացիկ իրավիճակը և առկա խնդիրները.

Ներկայումս գործում է  Հայաստանի Հանրապետության կառավարության 2005 թվականի հունիսի 23-ի «Անվան փոխման կարգն ու պայմանները հաստատելու մասին» թիվ 941-ն որոշմամբ հաստատված անվան փոխման կարգն ու պայմանները, որի 6-րդ կետով սահմանվում են անվան փոխման մասին դիմումի հետ միաժամանակ ներկայացվող փաստաթղթերը, որոնց շարքում տեղ են գտել նաև «ինքնակենսագրություն», «լուսանկար 2 հատ» և «անհրաժեշտ այլ փաստաթղթեր»: 
Առաջարկվող լուծումները. 

Որոշման 6-րդ կետի «գ», «դ», «է» և «ը» ենթակետերում կատարվող փոփոխություններով վերացվում է անվան փոխման մասին դիմումի հետ ինքնակենսագրություն, 2 հատ լուսանկար և սպառիչ սահմանված փաստաթղթերից բացի անհրաժեշտ այլ փաստաթղթեր ներկայացնելու պահանջը: Բացի այդ, «դ» ենթակետով սահմանված «տեղեկանք բնակության մասին» բառերից հետո առաջարկվում է լրացնել «եթե անձնագրում բացակայում է հաշվառման մասին նշումը» բառերը` դրանով իսկ բնակության մասին տեղեկանք ներկայացնելու պահանջը պարտադիր դարձնելով միայն այն դեպքերում, երբ անձնագրում բացակայում է հաշվառման մասին նշումը:
Ակնկալվող արդյունք. 

Սույն նախագծի ընդունման արդյունքը կլինի վերոհիշյալ ոլորտում վարչարարության արդյունավետության բարձրացումը, դիմումի հետ ներկայացվող փաստաթղթերի քանակի կրճատումը, անվան փոխման ցանկություն ունեցող քաղաքացիների համար առավել բարենպաստ պայմանների սահմանումը, անվան փոխման հետ կապված քաղաքացիների բողոքների ու դժգոհությունների, ինչպես նաև կոռուպցիան ռիսկերի նվազումը: 

ՏԵՂԵԿԱՆՔ
«Հայաuտանի Հանրապետության կառավարության 2005 թվականի հունիսի 23-ի թիվ 941-Ն որոշման մեջ փոփոխություններ ԵՎ լրացում կատարելու մասին»  Հայաստանի Հանրապետության կառավարության որոշման ընդունման ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաuտանի Հանրապետության կառավարության 2005 թվականի հունիսի 23-ի թիվ 941-Ն որոշման մեջ փոփոխություններ և լրացում կատարելու մասին»  Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:
ՏԵՂԵԿԱՆՔ
«Հայաuտանի Հանրապետության կառավարության 2005 թվականի հունիսի 23-ի թիվ 941-Ն որոշման մեջ փոփոխություններ ԵՎ լրացում կատարելու մասին»  Հայաստանի Հանրապետության կառավարության որոշման ընդունման ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաuտանի Հանրապետության կառավարության 2005 թվականի հունիսի 23-ի թիվ 941-Ն որոշման մեջ փոփոխություններ և լրացում կատարելու մասին»  Հայաստանի Հանրապետության կառավարության որոշման ընդունման դեպքում պետական բյուջեի եկամուտների ավելացում կամ նվազեցում չի առաջանում։
